
ᑐᓴᒐᒃᓴᖅ 
 

ᒪᓕᒐᓕᐅᖅᑎᒃᑯᑦ ᐊᑐᓕᖁᔨᒍᑎᖃᖅᐳᑦ ᑎᒃᑯᐊᖅᓯᒃᑲᓐᓂᖁᔨᓪᓗᑎᒃ 
ᒐᕙᒪᒃᑯᓐᓂᑦ ᑎᑎᖃᐅᑎᑦ ᐱᔭᐅᒋᐊᖃᕐᓂᖏᓐᓄᑦ ᑲᖑᓇᖅᑐᓕᕆᓂᕐᒧᓪᓗ ᑲᒥᓯᓇᒥᒃ 

ᓄᓇᕗᒧᑦ 
 

ᐃᖃᓗᐃᑦ, ᓄᓇᕗᑦ (ᓄᕕᐱᕆ 25, 2004) - ᒪᓕᒐᓕᐅᖅᑎᑦ ᐅᓪᓗᒥ 
ᐱᖁᔨᕗᖔᓕᐅᕈᑎᖃᓚᐅᖅᐳᑦ ᒥᔅ ᐃᓖᓐ ᑮᓇᓐ ᐱᓐᔅ ᑎᒃᑯᐊᖅᑕᐅᒃᑲᓐᓂᖁᓪᓗᒍ ᒐᕙᒪᒃᑯᑦ 
ᑎᑎᖃᐅᑎᖏᑦ ᑕᑯᔭᒃᓴᐅᑎᑕᐅᖃᑦᑕᕐᓂᖏᓐᓄᑦ ᑲᖑᓇᖅᑐᓕᕆᓂᕐᒧᓪᓗ 
ᑲᒥᓯᓇᖑᖁᔭᐅᒃᑲᓐᓂᖁᔭᐅᓪᓗᓂ ᓄᓇᕗᒧᑦ ᐊᕐᕌᒍᓄᑦ ᑕᓪᓕᒪᓄᑦ. 
 
ᒪᓕᒐᐃᑦ ᐃᓚᖓᓃᑦᑐᖅ 61 ᓄᓇᕗᒥ ᑎᑎᖃᐅᑎᑦ ᒐᕙᒪᒃᑯᓐᓂᑦ 
ᐱᔭᐅᖃᑦᑕᕆᐊᖃᕐᓂᖏᓐᓄᑦ ᑲᖑᓇᖅᑐᓪᓗ ᓴᐳᔾᔭᐅᒋᐊᖃᕐᓂᖏᓐᓄᑦ ᒪᓕᒐᖓᓃᑦᑐᑦ 
ᒪᓕᒡᓗᒋᑦ, ᐱᖁᔨᕗᖔᓕᐅᕈᑎᖃᖅᖢᑎᒃ ᒪᓕᒐᓕᐅᖅᑎᒃᑯᑦ ᑎᒃᑯᐊᖅᑕᐅᒃᑲᓐᓂᖁᓪᓗᒍ 
ᒐᕙᒪᒃᑯᑦ ᑎᑎᖃᐅᑎᖏᑦ ᑕᑯᔭᒃᓴᐅᑎᑕᐅᖃᑦᑕᕐᓂᖏᓐᓄᑦ ᑲᖑᓇᖅᑐᓕᕆᓂᕐᒧᓪᓗ 
ᑲᒥᓯᖑᒃᑲᓐᓂᖁᔭᐅᓪᓗᓂ. ᐃᖅᑲᓇᐃᔮᖅ ᐃᖕᒥᒃᑰᓕᖓᓪᓗᓂ ᐅᓂᒃᑳᕆᐊᖃᖃᑦᑕᖅᐳᖅ 
ᒪᓕᒐᓕᐅᖅᑎᒃᑯᓐᓄᑦ.   
 
ᐱᔾᔪᑎᖃᖅᖢᓂ ᑎᑎᖃᐅᑎᑦ ᒐᕙᒪᒃᑯᓐᓂᑦ ᐱᔭᐅᖃᑦᑕᕆᐊᖃᕐᓂᖏᓐᓄᑦ ᑲᖑᓇᖅᑐᓪᓗ 
ᓴᐳᔾᔭᐅᒋᐊᖃᕐᓂᖏᓐᓄᑦ ᒪᓕᒐᖅ ᑕᒪᒃᑯᐊ ᒐᕙᒪᒃᑯᓐᓂ ᐃᖅᑲᓇᐃᔭᕐᕕᐅᔪᑦ 
ᓵᑕᐅᔪᓐᓇᖃᑦᑕᖁᓪᓗᒋᑦ ᑭᒃᑯᑐᐃᓐᓇᕐᓄᑦ ᐊᒻᒪᓗ ᓴᐳᔾᔭᐅᖃᑦᑕᖁᓪᓗᒋᑦ ᑲᖑᓇᖅᑐᑦ 
ᐱᔪᓐᓇᕐᓂᖃᖅᑎᑕᐅᓗᑎᒃ ᑭᒃᑯᑐᐃᓐᓇᐃᑦ ᑎᑎᖃᓂᒃ ᐱᔪᓐᓇᖃᑦᑕᖁᓪᓗᒋᑦ ᒐᕙᒪᒃᑯᑦ 
ᐱᓯᒪᔭᖏᓐᓂᒃ; ᐊᒻᒪᓗ ᑕᒻᒪᖅᓯᒪᔪᓂᒃ ᐋᖅᑭᒃᓱᐃᒋᐊᖃᑦᑕᖁᓪᓗᒋᑦ ᒐᕙᒪᒃᑯᑦ, 
ᑎᑎᖃᐅᑎᒋᔭᐅᔪᓂᒃ ᐃᓄᖕᒧᑦ ᐱᔾᔪᑎᖃᖅᑐᓂᒃ ᐱᓯᒪᔭᐅᔪᓂᒃ ᑎᒥᐅᔪᓄᑦ ᒐᕙᒪᒃᑯᓄᓪᓗ; 
ᐅᖃᖅᓯᒪᓪᓗᑎᒡᓗ ᑕᒪᒃᑯᐊ ᒪᓕᒐᐃᑦ ᑕᒪᒃᑯᐊ ᐱᔭᖁᔪᓐᓇᖅᑐᑐᐊᑦ ᑭᒃᑯᑐᐃᓐᓇᕐᓄᑦ 
ᐱᔭᐅᔪᓐᓇᖃᑦᑕᖁᓪᓗᒋᑦ; ᑲᑎᑕᐅᔪᓐᓇᖏᑦᖢᑎᒡᓗ ᑲᑎᑕᐅᖁᔭᐅᖏᑦᑐᑦ, 

ᐊᑐᖅᑕᐅᖁᔭᐅᖏᑦᑐᓪᓗ ᑕᑯᒃᓴᕈᖅᑎᑕᐅᒋᐊᖃᖏᑦᖢᑎᒃ ᐃᓄᖕᒧᑦ ᐱᔾᔪᑎᖃᖅᑐᑦ 
ᑎᑎᖃᐃᑦ; ᐊᒻᒪᓗ ᕿᒥᕐᕈᔭᐅᔪᓐᓇᕋᔭᕐᓗᑎᒃ ᐃᓱᒪᓕᐅᕈᑕᐅᔪᑦ ᒪᓕᒐᑦ ᒪᓕᒃᖢᒋᑦ. 
 
ᒐᕙᒪᒃᑯᑦ ᑎᑎᖃᐅᑎᖏᑦ ᑕᑯᔭᒃᓴᐅᑎᑕᐅᖃᑦᑕᕐᓂᖏᓐᓄᑦ ᑲᖑᓇᖅᑐᓕᕆᓂᕐᒧᓪᓗ ᑲᒥᓯᓇ 
ᒪᓕᒐᑦ ᒪᓕᖅᖢᒋᑦ ᐱᓕᕆᐊᖃᖅᑎᑕᐅᕙᒃᐳᖅ ᑕᒪᒃᑯᓂᖓ, ᐊᒻᒪᓗ ᐅᓂᒃᑳᓕᐅᖃᑦᑕᖅᖢᑎᒃ 
ᐱᓕᕆᐊᕆᓚᐅᖅᓯᒪᔭᒥᓂᒃ ᐊᕐᕌᒍᑕᒫᑦ ᒪᓕᒐᓕᐅᖅᑎᒃᑯᓐᓄᑦ. 
 
ᐃᓖᓐ ᑮᓇᑦ ᐱᓐᔅ ᑎᒃᑯᐊᖅᑕᐅᓚᐅᖅᓯᒪᓪᓗᓄ ᓯᕗᓪᓕᖅᐹᒥ ᒐᕙᒪᒃᑯᑦ ᑎᑎᖃᐅᑎᖏᑦ 
ᑕᑯᔭᒃᓴᐅᑎᑕᐅᖃᑦᑕᕐᓂᖏᓐᓄᑦ ᑲᖑᓇᖅᑐᓕᕆᓂᕐᒧᓪᓗ ᑲᒥᓯᓇᐅᓂᕐᒧᑦ ᓄᓇᕗᒥ 1999-
ᖑᑎᓪᓗᒍ. ᐅᑭᐅᖅᑕᖅᑐᒥᐅᑕᑐᖃᐅᓪᓗᓂ ᓄᓇᕗᒥᐅᑕᐅᖏᒃᑲᓗᐊᖅᖢᓂᓗ 
ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᒃᑯᖏᓐᓄᑦ ᓄᓇᕗᒥ ᐃᓚᒋᔭᐅᖃᑕᐅᓪᓗᓂ. 
 
ᕼᐊᓐᑐ ᑐᑐ, ᒪᓕᒐᓕᐅᖅᑎ ᐃᖃᓗᐃᑦ ᕿᑎᐊᓄᑦ ᐊᒻᒪᓗ ᐃᒃᓯᕙᐅᑕᕆᔭᐅᓪᓗᓂ ᒐᕙᒪᒃᑯᑦ  
ᐊᐅᓚᑕᖏᓐᓄᑦ ᑲᑎᒪᔨᕋᓛᓄᑦ ᐅᖃᓚᐅᖅᐳᖅ, "ᐃᒃᓯᕙᐅᑕᕆᔭᐅᓯᒪᓪᓗᖓ ᑲᑎᒪᔨᕋᓛᓄᑦ 
ᖁᕕᐊᓱᒃᐳᖓ ᐱᖁᔨᕗᖔᓕᐅᕈᑎᖃᕈᓐᓇᓚᐅᖅᓯᒪᒐᒪ ᑎᒃᑯᐊᖅᑕᐅᖁᓪᓗᒍ ᓯᕗᓪᓕᖅᐹᒥ 
ᒥᔅ ᑮᓇᓐ ᐱᓐᔅ. ᐱᔨᑦᓯᕋᖃᑦᑕᕐᓂᖓ ᒪᓕᒐᓕᐅᖅᑎᒃᑯᓐᓄᑦ ᐊᑐᕐᓂᖃᖅᑐᒻᒪᕆᐅᓯᒪᓪᓗᓂ." 

ᑐᑭᓯᒋᐊᒃᑲᓐᓂᕈᒪᔪᑦ ᖃᐅᔨᒋᐊᕈᓐᓇᖅᐳᑦ: 
ᑑᓂ ᕉᔅ 
ᒪᓕᒐᓕᐅᖅᑎᒃᑯᓐᓄᑦ ᑐᓴᒐᒃᓴᓕᕆᔨ 
TRose@Assembly.Nu.Ca 
ᐅᖄᓚᐅᑎᖓ: (867) 975-5000 
ᓱᑲᔪᒃᑯᑦ: (867) 975-5190 
 

 


